
Nananawagan ang Kagawaran ng Pampublikong Kalusugan (Public Health) ng Los Angeles County sa publiko na 
tumulong sa pagpigil sa pagkalat ng sakit na dulot ng novel (bago) coronavirus (COVID-19). Ang Pampublikong 
Kalusugan at ang mga katuwang nito ay nagsasagawa ng mga agresibong hakbang upang subukang mapigilan 
ang pagkalat ng COVID-19, ngunit sa kabila ng mga pagsisikap na ito, patuloy pa rin ang transmisyon sa 
komunidad sa loob ng Los Angeles County. Dahil wala pang bakuna o paggamot, ang mga karagdagang 
hakbang sa panlipunang (pisikal) pagdistansya ay kinakailangan upang mapigilan ang pagrami ng mga bagong 
kaso ng COVID-19 at maprotektahan ang kapwa publiko at ang sistema ng pangangalagang pangkalusugan.  
 

Ang "Mas Ligtas sa Tahanan" na Utos ng Opisyal ng Kalusugan (Utos) ay binago noong Abril 10, 2020, at 
ngayon ay may bisa hanggang Mayo 15, 2020.  Ang Utos ay may bagong panlipunang (pisikal) pagdistansya na 
mga kinakailangan para sa mga indibidwal at mga negosyo.  Ang Utos ay nakahanay sa Utos ng Gobernador ng 
California noong Marso 19, 2020: https://www.gov.ca.gov/wp-content/uploads/2020/03/3.19.20 -attested-
EO-N-33-20-COVID-19-HEALTH-ORDER.pdf, na nag-uutos sa mga taga-California na manatili sa bahay maliban 
kung nagsasagawa ng mga pangunahing gawain.   
 
Ang Mas Ligtas sa Tahanan na Utos ng Los Angeles County at karagdagang mga dokumento ng gabay ay 
matatagpuan sa COVID-19 na webpage ng Kagawaran ng Pampublikong Kalusugan ng Los Angeles County:   
http://publichealth.lacounty.gov/media/Coronavirus/   . 
 

Ang Pangkalahatang Impormasyon tungkol sa Mas Ligtas sa Tahanan na 
mga Utos ng Opisyal ng Kalusugan 

1. Ano ang "Mas Ligtas sa Tahanan" na Utos?  

Ang "Mas Ligtas sa Tahanan" na Utos ay isang ligal na utos na inilabas ng Opisyal ng Kalusugan ng Los 
Angeles County para tumulong sa pagpigil sa pagkalat ng Novel Coronavirus (COVID-19) at protektahan ang 
mga pinakamadaling maapektuhan na mga miyembro ng ating komunidad.   

Ang Utos na ito ay nangangailangan sa lahat ng mga negosyo sa Hurisdiksyon ng Kalusugan ng Los Angeles 
County na itigil ang mga harapan at malapitang operasyon sa tao o publiko maliban kung ang mga negosyo 
na tinukoy sa Utos ay isang Kinakailangang Negosyo. Sa Abril 15, 2020 sa oras na 11:59 ng gabi, ang mga 
Kinakailangang Negosyo ay dapat na magpaskil, magbigay sa mga empleyado ng, at magpatupad ng isang 
Panlipunang (Pisikal) Pagdistansya na Protokol para sa bawat pasilidad nito na madalas puntahan ng 
publiko o ng mga empleyado. Patuloy ding ipinagbabawal ng Utos ang lahat ng mga panloob at panlabas 
na publiko at pribadong mga pagtitipon at mga kaganapan at pinapalawig ang pansamantalang pagsasara 
ng lahat ng mga pampublikong dagat, mga trail, at ang kanilang punto ng pag-akses sa loob ng 
Hurisdiksyon ng Pampublikong Kalusugan ng County ng Los Angeles. Ang mga tao ay maaaring umalis sa 
kanilang mga tahanan para mamili sa mga Kinakailangang Negosyo, sa kundisyon na sila ay magsasagawa 
ng panlipunang (pisikal) pagdistansya at magsusuot ng isang tela na pantakip sa mukha habang 
pumupunta sa mga Kinakailangang Negosyo.  Ang mga tao ay maaari pa ring magpatuloy sa pakikibahagi sa 
mga panlabas na gawain, tulad ng jogging, paglalakad, o pagbibisikleta.  

 

http://www.publichealth.lacounty.gov/
https://www.gov.ca.gov/wp-content/uploads/2020/03/3.19.20-attested-EO-N-33-20-COVID-19-HEALTH-ORDER.pdf
https://www.gov.ca.gov/wp-content/uploads/2020/03/3.19.20-attested-EO-N-33-20-COVID-19-HEALTH-ORDER.pdf
http://publichealth.lacounty.gov/media/Coronavirus/

2. Ano ang COVID-19? 
Ang sakit na Coronavirus 2019 (COVID-19) ay isang sakit sa palahingahan na dulot ng novel coronavirus. 
Kumakalat ito sa pagitan ng mga taong nagkaroon ng malapitang pakikisalamuha sa isa't isa (sa loob ng 
halos 6 na talampakan) sa pamamagitan ng mga maliliit na patak na nalikha kapag ang isang nahawaang 
tao ay umuubo o bumahin. Ang ilang mga tao na may COVID-19 virus ay walang mga sintomas o may 
banayad na mga sintomas, na nangangahulugan na maaari nilang maikalat ito sa ibang mga tao na hindi 
nila nalalaman na sila ay nahawaan.  Maaari rin itong kumalat kapag ang isang tao ay humawak sa isang 
ibabaw o bagay na mayroong virus mula sa taong nahawaan nito at pagkatapos ay hinawakan ang kanilang 
bibig, ilong, o mga mata bago hugasan ang kanilang mga kamay. 
 
Ang mga taong nahawaan ng COVID-19 ay maaaring magkaroon ng banayad hanggang sa malubhang sakit 
sa palahingahan, na may kasamang lagnat at ubo na maaaring humantong sa hirap sa paghinga. Maaari 
itong humantong sa malubhang sakit at nagdulot ng higit sa 200 na kamatayan sa Los Angeles County. Ang 
lahat ay nasa panganib na magkasakit ng COVID-19, ngunit ang ilang mga tao ay mas madaling magkaroon 
ng malubhang sakit dahil sa kanilang edad, pisikal na kalagayan, at/o kalagayan ng kalusugan.  

3. Ano ang dapat mong gawin kung ikaw ay may mga sintomas sa palahingahan o lagnat? 
Kung ikaw ay medyo may lagnat at ubo, kailangan mong manatili sa bahay  nang a) hindi bababa sa 3 araw 
(72 oras) pagkatapos na gumaling, na nangangahulugan na ang iyong lagnat ay gumaling na hindi umiinom 
ng mga gamot na nagpapababa ng lagnat at mayroong pagbuti sa iyong mga sintomas sa palahingahan 
(halimbawa, ubo, pangangapos ng hininga) AT b) hindi bababa sa 7 araw na ang lumipas simula nang 
unang lumitaw ang iyong mga sintomas. Tawagan ang iyong doktor kung ikaw ay nag-aalala at/o ikaw ay 
may bago o lumalala na mga sintomas. Ang mga indibidwal na matatanda na, may napapailalim na mga 
kondisyon sa kalusugan o nagdadalang-tao ay dapat isaalang-alang ang pakikipag-ugnayan sa kanilang mga 
doktor nang mas maaga kapag sila ay may sakit. Para sa karagdagang gabay, basahin ang Mga Tagubilin sa 
Pangangalaga sa Loob ng Tahanan para sa mga Taong may mga Sintomas sa Palahingahan. 
 
Kung ikaw ay nakumpirma na may COVID-19, sundin ang Mga Tagubilin sa Pagbubukod sa Tahanan para sa 
mga Taong may Impeksyon sa Coronavirus-2019 (COVID-19)  AT sabihan lahat ng iyong malapitang 
nakasalamuha na kailangan nilang i-quarantine ng 14 na araw pagkatapos ng kanilang huling 
pakikisalamuha sa iyo. Kasama sa mga malapitang nakasalamuha ay ang lahat ng mga miyembro ng 
sambahayan, sinumang nakasalamuha ng matalik, at lahat ng mga indibidwal na nasa loob ng 6 na 
talampakan mula sa iyo nang higit sa 10 minuto, simula ng 48 oras bago nagsimula ang iyong mga sintomas 
hanggang sa matapos ang iyong panahon ng pagbubukod.  Bilang karagdagan, ang sinumang nagkaroon ng 
ugnayan sa mga likido ng iyong katawan at/o mga sekresyon (tulad ng naubuhan/nabahingan, naibahagi 
na kutsara at tinidor o laway o nagbigay na pangangalaga sa iyo na walang suot na pamprotektang 
kagamitan) ay kailangan na i-quarantine. Bigyan ang iyong mga malapitang nakasalamuha ng  Gabay para 
sa Pag-quarantine sa Bahay para sa mga Nalantad sa COVID-19.   
 

4. Bakit nagpalabas ang Opisyal ng Kalusugan ng Los Angeles County ng Mas Ligtas sa Tahanan na Utos ng 
Opisyal ng Kalusugan? 
Ang utos na ito ay inilabas upang mapigilan ang pagkalat ng COVID-19 para hindi mapuno ang sistema ng 

http://www.publichealth.lacounty.gov/
http://publichealth.lacounty.gov/acd/docs/COVHomeCare.pdf
http://publichealth.lacounty.gov/acd/docs/COVHomeCare.pdf
http://publichealth.lacounty.gov/acd/docs/COVHomeQuarantine.pdf
http://publichealth.lacounty.gov/acd/docs/COVHomeQuarantine.pdf

paghahatid ng pangangalagang pangkalusugan ng mga malubhang may sakit na tao na nangangailangan ng 
mataas na mga antas ng pangangalaga sa ating mga ospital. Batay sa sayentipiko na ebidensya at 
pinakamahusay na mga kasanayan, at sa kawalan ng isang partikular na bakuna para sa, o paggamot para 
maiwasan ang COVID-19, at paghihigpit sa mga pagkakataon para sa malapitang pakikisalamuha sa pagitan 
ng mga tao ay ang pinakamahusay at ang natatanging paraan upang mapigilan ang pagkalat ng COVID-19 
at maprotektahan ang publiko.  
 

5. Bakit kasama sa Utos ang pansamantalang pagsasara ng ilang mga panlabas na pampublikong lugar?  
Ang mga pampublikong dagat at pampublikong mga trail ay nanatiling bukas sa simula sa publiko para sa 
paglilibang at ehersisyo. Subalit, ang bilang ng mga kaso ng COVID-19 at mga kamatayan sa Los Angeles 
County ay lalong dumami na ginagawang mas mahalaga ang pangangailangan ng panlipunang (pisikal) 
pagdistansya. Ang mga grupo ng mga tao ay nagsimulang magsiksikan sa mga dagat at mga trail na hindi 
nagsasagawa ng panlipunang (pisikal) pagdistansya. Samakatuwid, kinakailangan ang pansamantalang 
pagsasara sa publiko ng lahat ng: 

• Pampublikong mga hiking trail at mga trailhead sa loob ng Hurisdiksyon ng Pampublikong Kalusugan 
ng County ng Los Angeles. 

• Ang mga pampublikong dagat, mga piyer, mga paradahan sa pampublikong dagat, mga daanan ng 
bisikleta sa dagat sa bahaging may buhangin sa dagat, at mga punto ng pag-akses sa dagat sa loob ng 
Hurisdiksyon ng Pampublikong Kalusugan ng County ng Los Angeles  

 
6. Hanggang kailan magiging epektibo ang Mas Ligtas sa Tahanan na Utos? 

Ang Utos ito ay kasalukuyang may bisa hanggang Mayo 15, 2020. Patuloy na susubaybayan ng 
Pampublikong Kalusugan ang bilis ng pagkalat ng sakit na COVID-19, ang kalubhaan ng mga sakit na 
nagreresulta rito at pagkamatay, mga rekomendasyon ng Kagawaran ng Pampublikong Kalusugan ng 
California (CDPH) at mga Sentro para sa Pagkontrol at Pag-iwas sa Sakit (CDC), at ang pangangailangan 
para sa karagdagang mga hakbang. Kung kinakailangan, ang Opisyal ng Kalusugan ay maaaring palawigin, 
palawakin, o baguhin ang Utos na ito upang maprotektahan ang kalusugan ng publiko. 
 

7. Nalalapat ba ang Mas Ligtas sa Tahanan na Utos sa lahat ng mga tao na nasa Los Angeles County? 
Hindi. Ang Utos na ito ay nalalapat lamang sa mga lugar na nasa ilalim ng Hurisdiksyon ng Pampublikong 
Kalusugan ng Los Angeles County, na kasama ang lahat ng mga bahagi ng County maliban sa mga siyudad 
ng Long Beach at Pasadena. Ang mga lungsod ng Long Beach at Pasadena ay may sariling mga kagawaran 
ng pampublikong kalusugan sa lungsod at naglabas ng mga Utos ng Opisyal ng Kalusugan na katulad na 
katulad ng sa Mas Ligtas sa Tahanan na Utos Opisyal ng Kalusugan. Ang mga negosyo at mga organisasyon 
sa mga lungsod na ito ay dapat magtanong sa kani-kanilang kagawaran ng pampublikong kalusugan para sa 
paggabay.  
 

8. Nalalapat pa rin ba ang Mas Ligtas sa Tahanan na Utos kung ang isang lungsod ay naglabas din ng mga 
kinakailangan?  
Ang lahat ng nasa ilalim ng Hurisdiksyon ng Kalusugan ng Los Angeles County (mga hindi kasamang lugar at 
mga lungsod maliban sa Long Beach at Pasadena) ay dapat sumunod sa Mas Ligtas sa Tahanan na Utos ng 

http://www.publichealth.lacounty.gov/

Los Angeles County. Gayunpaman, ang Utos ay hindi nangingibabaw sa anumang mas mahigpit na mga 
paghihigpit na inilalagay ng isang lokal na hurisdiksyon, tulad ng sa isang Lungsod.  
 

9. Ang Gobernador ay nagpalabas ng isang manatili sa tahanan na utos. Kailangan ko pa rin bang sumunod 
sa Mas Ligtas sa Tahanan na Utos ng Opisyal ng Kalusugan?  
Lahat ng mga residente ng County ay dapat sumunod sa Utos ng County, sa Utos ng Gobernador at 
anumang naaangkop na mga batas at mga regulasyon.  Habang ang dalawang mga Utos ay halos 
magkapare-pareho, kung mayroon mang pagkakaiba sa pagitan ng mga Utos, dapat kang sumunod sa mas 
mahigpit na Utos. 
 

10. Anong mangyayari kung hindi ako sumunod sa utos na ito? 
Nagtitiwala ang Pampublikong Kalusugan na ang mga residente ay boluntaryong susunod sa Utos upang 
maprotektahan ang mga mahal sa buhay, iba pang mga residente, at ang ating komundidad. Subalit, kung 
hindi mo susundin ang Utos, maaari kang pagmultahin, ikulong, o pareho.   
 

11. Ano ang ilang mga ideya para sa mga gawain na maaari ko pa ring lahukan habang ang Utos ay 
ipinasusunod?  
Ang iba't ibang mga Kagawaran ng Los Angeles County ay nag-aalok ng mga gawain na maaari mong gawin 
habang nagpapanatili ng isang ligtas na pisikal na distansya. Kasama rito ang mga birtwal na pag-
eehersisyo, mga e-book, at mga oras ng birtwal na pagkukuwento para sa mga bata sa pamamagitan ng 
silid-aklatan, mga birtwal na paglilibot sa museo ng Museo ng Sining ng Los Angeles County, at mga 
serbisyo mula sa Kagawaran ng Mental na Kalusugan para sa mga nakararamdam ng stress, pagkalungkot, 
o pagkabalisa sa mahirap na panahong ito. 

 
 

Ano ang sinasabi ng Mas Ligtas sa Tahanan na Utos ng Opisyal ng 
Kalusugan?  
 

12. Ano ang kinakailangang gawin ng publiko sa Mas Ligtas sa Tahanan na Utos?  

Ang lahat ng mga tao ay dapat na tumulong upang maiwasan ang pagkalat ng COVID-19 sa pamamagitan 
ng pagsasagawa ng panlipunang (pisikal) pagdistansya at paggawa ng mga makatwirang pag-iingat sa 
pagkontrol sa impeksyon. Dahil sa patuloy na mabilis na pagkalat ng COVID-19 at ang pangangailangan na 
maprotektahan ang pinakamadaling maapektuhan na mga miyembro ng ating komunidad, ang 
Pampublikong Kalusugan ay nanawagan sa lahat na manatili sa bahay o sa kanilang lugar ng tirahan, 
maliban kung kailangan nilang magtrabaho sa isang Kinakailangang Negosyo o Operasyon sa 
Pangangalagang Pangkalusugan, o Kinakailangang Imprastraktura, mamili sa isang Kinakailangang 
Negosyo, o makibahagi sa isang Kinakailangang Gawain. Para sa mga miyembro ng publiko, ang ibig sabihin 
nito ay dapat silang:  

• Manatili sa bahay (manatiling hindi nalantad at huwag ilantad sa iba) 

• Lumabas lamang para sa mga kinakailangang suplay at serbisyo o kung sila ay isang kinakailangang 
manggagawa 

http://www.publichealth.lacounty.gov/

• Manatiling anim na talampakan o higit pa ang layo sa ibang mga tao 

• Gumamit ng isang tela na pantakip sa mukha kapag sila ay a) nakikisalamuha sa iba na hindi 
miyembro ng sambahayan at b) kapag papunta sa mga kinakailangang negosyo at mga serbisyo. 

• Hindi makipagtipon sa mga grupo 

Ang ika-10 ng Abril na Mas Ligtas sa Tahanan na Utos ng Opisyal ng Kalusugan ay partikular na: 

• Nagbabawal sa lahat ng panloob at panlabas na publiko at pribadong mga pagtitipon at mga 
kaganapan ng mga taong hindi nakatira sa parehong bahay sa Los Angeles County.  

• Nag-uutos sa lahat ng mga negosyo na itigil ang harapang operasyon sa tao at magsara sa publiko, 
maliban kung ang negosyo ay tinukoy bilang isang Kinakailangang Negosyo ng Utos na ito. Partikular 
na pinag-uutos nito na pansamantalang magsara ang lahat ng tindahan sa loob ng mall at mga sentro 
ng pamilihan, lahat ng mga palengke at mga talipapa, at lahat ng mga panloob at panlabas na 
palaruan. 

• Nag-uutos sa mga Kinakailangang Negosyo na magsagawa ng panlipunang (pisikal) pagdistansya, na 
sundin ang mga pag-iingat sa pagkontrol ng impeksyon, at pagpapatupad at pagpaskil ng isang 
Protokol tungkol sa Panlipunang (pisikal) Pagdistansya. 

• Ang Panlipunang (pisikal) Pagdistansya na Protokol ay nag-uutos sa mga Kinakailangang Negosyo na 
magbigay sa lahat ng mga empleyado na ang tungkulin ay nangangailangan ng pakikisalamuha sa 
ibang mga empleyado at/o sa publiko ng isang tela na pantakip sa mukha para kanilang gamitin 
habang nagsasagawa ng mga tungkulin na nagsasangkot ng pakikisalamuha sa ibang mga tao at 
hilingin sa mga miyembro ng publiko na pumapasok sa pasilidad na magsuot ng naaangkop na 
pantakip sa mukha habang nasa pasilidad.  

• Nag-uutos sa lahat ng mga kainan na mag-alok lamang ng pagkain sa pamamagitan ng paghahatid na 
serbisyo, sa pamamagitan ng pagpik-ap para sa takeout na pagkain, o sa pamamagitan ng drive-thru. 
Ang mga kainan ay hindi dapat magbigay ng panloob o panlabas na kainang serbisyo.  

• Nag-uutos sa pansamantalang pagsasara sa publiko ng mga pampublikong hiking trail at mga 
trailhead, mga pampublikong dagat, mga piyer, mga paradahan sa pampublikong dagat, mga daanan 
ng bisikleta sa dagat sa bahaging may buhangin sa dagat, at mga punto ng pag-akses sa dagat sa loob 
ng Hurisdiksyon ng Pampublikong Kalusugan ng County ng Los Angeles.  

 

Ang Utos na ito ay hindi pumipigil sa mga indibidwal o mga miyembro ng parehong sambahayan o yunit ng 
paninirahan mula sa pakikibahagi sa panlabas ng mga gawain, tulad ng paglalakad, jogging, pagbibisikleta, 
sa mga lugar na hindi sarado sa publiko sa kundisyon na ang lahat ay nagsasagawa ng panlipunang (pisikal) 
pagdistansya.  
 
Dahil maaaring baguhin o palawigin ang Utos, ang lahat ng mga residente ay dapat kumunsulta sa website 
ng Pampublikong Kalusugan (www.publichealth.lacounty.gov) araw-araw hanggang matapos ang Utos, at 
sundin ang anumang binago na mga kinakailangan.  

   

 

http://www.publichealth.lacounty.gov/
http://www.publichealth.lacounty.gov/

13. Anong mga uri ng mga negosyo ang hindi kinakailangan na pansamantalang magsara sa publiko? 

Ang mga Kinakailangang Negosyo lamang ang hindi dapat na pansamantalang magsara sa publiko. 
Maraming mga uri ng mga negosyo at mga serbisyo na itinuturing na mahalaga, at maaaring manatiling 
bukas upang matugunan ang mga pangangailangan ng mga residente hangga't ang lahat ay nagsasagawa 
ng panlipunang (pisikal) pagdistansya hangga't maaari at ang negosyo ay nagpapatupad ng isang 
Panlipunang (pisikal) Pagdistansya na Protokol. Tingnan ang Mas Ligtas sa Tahanan na Mga Madalas na 
Katanungan para sa mga Negosyo sa website ng Pampublikong Kalusugan para sa mga detalye. 
 

14. Ang mga pasilidad ng pangangalaga sa bata ay pinapayagan na manatiling bukas. Mayroon bang mga 
partikular na kinakailangan para sa kanila?  

Ang mga pasilidad ng pangangalaga sa bata ay dapat na sumunod sa mga kinakailangang ito:  

• Ang pangangalaga sa bata ay dapat isagawa sa mga matatag na grupo ng sampu (10) o mas kaunti. 
Ang "matatag" ay nangangahulugang ang parehong sampu (10) o mas kaunting mga bata ay nasa 
parehong grupo bawat araw. Ang mga bata ay hindi maaaring lumipat mula sa isang grupo patungo 
sa isa. (Tandaan: Nagbago ito mula 12 hanggang naging sampu (10) o mas kaunti para makasunod sa 
Utos ng Gobernador.) 

• Kung higit sa isa pang grupo ng mga bata ang inaalagaan nang sabay-sabay sa lugar/pasilidad, ang 
bawat grupo ay dapat nasa hiwalay na silid at ang mga grupong ito ay hindi maaaring makihalubilo sa 
isa't isa.  

• Ang bawat tagapagbigay ng pangangalaga sa bata ay dapat na isa lamang sa isang grupo ng mga bata. 

• Ang mga palaruan sa loob ng pasilidad ng pangangalaga sa bata ay maaaring magamit ng mga bata 
na inaalagaan sa pasilidad na iyon. 

15. Paano ako makakakuha ng karagdagang impormasyon tungkol sa Mas Ligtas sa Tahanan na Utos at ang 
kinakailangang panlipunang (pisikal) pagdistansya at mga pag-iingat sa pagkontrol ng impeksyon?  

• I-download ang Utos mula sa website ng Kagawaran ng Pampublikong Kalusugan ng Los Angeles 
County sa  

http://publichealth.lacounty.gov/media/Coronavirus/docs/HOO/HOO_Safer_at_Home_Order_for_Control_of_

COVID_04102020.pdf. Maaari mo ring makita ang Utos sa Kenneth Hahn Hall of Administration o 
humiling ng isang kopya sa pamamagitan ng pagtawag sa Kagawaran ng Pampublikong Kalusugan ng 
Los Angeles County sa (323) 914-7801, Lunes hanggang Biyernes mula 8:00 am hanggang 4:00 pm, o 
sa pamamagitan ng pag-iwan ng mensahe pagkatapos ng oras ng trabaho sa (323) 914-9358.  

• Bisitahin ang COVID-19 na website ng Kagawaran ng Pampublikong Kalusugan ng Los Angeles County, 
sa at www.publichealth.lacounty.gov/media/Coronavirus para sa iba't ibang mga mapagkukunan na 
tumatalakay sa pagkontrol ng impeksyon at gabay sa panlipunang (pisikal) pagdistansya tulad ng mga 
press release, mga FAQ, mga rekomendasyon sa paglilinis; at mga gabay na dokumento.  

• Tumawag sa 2-1-1 (Linya ng Impormasyon ng LA County) kung ikaw ay may mga katanungan tungkol 
sa COVID-19 na pandemya. Ang 211 ay maaaring magbigay ng impormasyon sa nonprofit at 
panlipunang (pisikal) na mga serbisyo tulad ng mga pantry ng pagkain, mga homeless na shelter, 
tulong sa pag-upa, tulong sa mortgage, at tulong sa mga utility. 

http://www.publichealth.lacounty.gov/
http://publichealth.lacounty.gov/media/Coronavirus/docs/HOO/HOO_Safer_at_Home_Order_for_Control_of_COVID_04102020.pdf
http://publichealth.lacounty.gov/media/Coronavirus/docs/HOO/HOO_Safer_at_Home_Order_for_Control_of_COVID_04102020.pdf
http://www.publichealth.lacounty.gov/media/Coronavirus/

